
1. Am beth mae’r adroddiad yn sôn?  
 
1.1 Bydd yr adroddiad hwn yn rhoi'r wybodaeth ddiweddaraf i’r Pwyllgor am y 

cynnydd a wnaed ar weithredu Strategaeth Rheoli Gwybodaeth y Cyngor.   
 
2. Beth yw'r rheswm dros lunio’r adroddiad hwn?  
 
2.1 Gofynnodd y Pwyllgor am adroddiad diweddaru blynyddol ar ôl i’r Strategaeth 

gael ei chyflwyno iddynt yn ystod mis Rhagfyr 2013.   
 
3. Argymhellion 

 
3.1 Argymhellir bod y Pwyllgor Llywodraethu Corfforaethol yn nodi'r cynnydd a 

wnaed ar reoli gwybodaeth ac yn parhau i gefnogi ei weithrediad. 
 

4. Manylion yr Adroddiad 
 
4.1 Mae rheoli gwybodaeth wedi cael ei ystyried yn hanesyddol fel gwendid 

llywodraethu sylweddol mewn Datganiadau Llywodraethu Blynyddol yn dilyn 
adroddiadau archwilio mewnol ac allanol anffafriol.   

 
4.2 Ffurfiwyd y Tîm Gwybodaeth Corfforaethol yn ystod 2013 er mwyn darparu 

ymagwedd fwy cydlynol at y maes hwn ac i fynd i'r afael â'r gwendidau a 
nodwyd.  Datblygodd y Tîm Strategaeth Rheoli Gwybodaeth i ddarparu 
dull corfforaethol y cytunwyd arno ar gyfer y swyddogaeth hon.  Ers hynny, 
gwnaed gwelliannau sylweddol.  Yn ddiweddar, mae'r gwelliannau hyn wedi 
arwain at leihau’r risg sy'n gysylltiedig â rheoli gwybodaeth o oren (sylweddol) 
i felyn (cymedrol), ac adlewyrchwyd hyn ar y Gofrestr Risg Gorfforaethol.   

 
4.3 Dyma rai o'r camau allweddol sydd wedi'u cymryd dros y 12 mis diwethaf er 

mwyn lleihau'r sgôr risg: 
 

 un o'r Cynghorau cyntaf yng Nghymru i sicrhau achrediad Rhwydwaith 
y Sector Cyhoeddus (PSN) yn ystod 2014; 

 sicrhau bod Diogelu Data yn cael ei ystyried ar gam cynnar mewn 
prosiectau trwy ymgorffori asesiadau effaith preifatrwydd yn y 
fframwaith rheoli prosiectau corfforaethol; 



  

 codi ymwybyddiaeth a gwella lefelau cymhwysedd ym maes rheoli 
gwybodaeth yn y Cyngor drwy ddatblygu a lansio cyfres o fodiwlau e-
ddysgu, gan gynnwys; Diogelu Data, Rhyddid Gwybodaeth, Rheoliadau 
Gwybodaeth Amgylcheddol a Rheoli Dogfennau. 

 gwell disgyblaethau rheoli dogfennau drwy gyflwyno cyfres o bolisïau 
rheoli dogfennau, gan gynnwys: enwi ffeiliau, rheoli fersiynau a 
gyriannau rhwydwaith; 

 datblygu ffordd gyson o drin achosion o dorri rheolau diogelwch 
gwybodaeth drwy ddatblygu gweithdrefn gysylltiedig; 

 cyflwyno cyfleusterau e-bost diogel drwy Egress; 

 cryfhau gofynion rheoli gwybodaeth mewn penderfyniadau caffael 
TGCh; 

 gwell cyfathrebu ar faterion rheoli gwybodaeth drwy ailddatblygu 
tudalennau mewnrwyd cysylltiedig; 

 datblygu a derbyn cymeradwyaeth i achos busnes ar gyfer ystafell bost 
electronig; 

 sefydlu dull mwy gwydn a chadarn o ymdrin â cheisiadau hawl i 
wybodaeth trwy benodi Swyddog Hawl i Wybodaeth; 

 dinistriwyd bron i 4000 o focsys yn y Storfeydd Corfforaethol yn ystod 
2014. Mae hyn wedi lleihau cyfanswm y bocsys sy’n cael eu storio o 
tua 10%; 

 Moderneiddio’r ffordd mae llawer o dimau o bob rhan o'r Cyngor yn 
gweithio gyda dogfennau drwy gyflwyno EDRMS (system rheoli 
cofnodion dogfennau electronig).  mae 20% o’r gweithlu bellach yn 
defnyddio EDRMS; ac 

 diwygio ac ail-lansio ein Atodlen Gynnal Gorfforaethol. 

 
4.4 Er y gwnaed cynnydd da, mae llawer o waith yn dal i’w wneud.  Dros y 12 mis 

nesaf mae nifer o weithgareddau wedi’u cynllunio gan ganolbwyntio’n benodol 
ar ddatblygu swyddogaethau Rheoli Cofnodion ac Archifau’r Cyngor:  

 

GWEITHGAREDD DYDDIAD 
TARGED 

Ehangu mynediad i ddeunyddiau archif y sir a’i gatalog 
o ddaliadau drwy ddatblygu gwell presenoldeb ar-lein. 

Mawrth 2016 

Ystyried gwahanol fodelau gweithredu ar gyfer rheoli 
cofnodion 

Rhagfyr 2015 

Adnewyddu fframwaith polisi diogelu gwybodaeth yn 
unol â gofynion newydd ac arfer gorau. 

Bydd hyn yn cael ei gefnogi trwy ddatblygu modiwl e-
ddysgu diogelu gwybodaeth. 

 

Rhagfyr 2015 



  

Ymgorffori EDRMS mewn timau sy’n gwneud defnydd 
trwm o bapur erbyn diwedd y prosiect - Mawrth 2016. 

Mawrth 2016 

Cyflwyno gwell system TG ar gyfer cofnodi ac adrodd 
ar geisiadau hawl i wybodaeth. 

Awst 2015 

Cwblhau Cofrestr Asedau Gwybodaeth. Mai 2015 

Datblygu deunyddiau hyfforddi ar reoli e-bost i gefnogi'r 
broses o gyflwyno Microsoft Exchange/ Outlook. 

Gorffennaf 2015 

Cyhoeddi mwy o setiau data ar ein gwefan, gan 
alluogi'r Cyngor i gyflawni ei ddyletswyddau statudol o 
dan y Bil Diogelu Rhyddid 2012.  

Mawrth 2016 

Gweithredu proses well ar gyfer rheoli gwastraff 
cyfrinachol y Cyngor 

Awst 2015 

 
5. Sut mae'r penderfyniad yn cyfrannu at y Blaenoriaethau Corfforaethol? 
 
5.1 Bydd rheolaeth dda o wybodaeth yn cefnogi'r Cyngor o ran cyflawni ei 

flaenoriaethau corfforaethol, drwy: 
   

 sicrhau y gellir nodi ein gwybodaeth yn gyflym ac yn rhwydd; 

 sicrhau y caiff ein gwybodaeth ei diogelu, yn ôl risg; 

 sicrhau bod gan ein staff a’n haelodau’r lefelau gofynnol o gymhwysedd 
i reoli gwybodaeth yn briodol; 

 sicrhau bod ein gwybodaeth yn diwallu gofynion statudol, a 

 sicrhau y caiff ein cofnodion hanfodol eu nodi a’u diogelu’n unol â 
hynny. 

 

6. Faint fydd hyn yn ei gostio a sut y bydd yn effeithio ar wasanaethau 
eraill? 
 
6.1 Cymeradwywyd cyllid ar gyfer y prosiect EDRMS tan ddiwedd y prosiect - 

Mawrth 2016. 
 
6.2 Mae cost gorfforaethol sy'n gysylltiedig â chyflwyno gwasanaeth gwastraff 

cyfrinachol.  Mae'r cynnig hwn yn cael ei gyflwyno i'r UDA i’w ystyried ar 19 
Mawrth.    

 
6.3 Nid oes angen unrhyw adnoddau ariannol ychwanegol ar gyfer gweithredu’r 

Strategaeth Rheoli Gwybodaeth, gan fod angen newid diwylliant ac 
ymddygiad, a fydd yn cael eu cefnogi drwy bolisïau, prosesau, gweithdrefnau 
newydd a hyfforddiant.  

 
7. Beth yw prif gasgliadau'r Asesiad o Effaith ar Gydraddoldeb (AEC) a 

gynhaliwyd ar y penderfyniad?    
 



  

7.1 Mae Swyddog Cydraddoldeb y Cyngor wedi awgrymu y dylid cynnal 
Asesiadau Effaith ar y camau gweithredu yn hytrach na’r Strategaeth. 

 
8. Datganiad y Prif Swyddog Cyllid 

8.1 Mae'r Strategaeth Rheoli Gwybodaeth yn rhan bwysig o drefniadau 
llywodraethu cyffredinol y cyngor. Dylid mynd ati i weithredu'r Strategaeth o 
fewn yr adnoddau presennol. Bydd angen cyllid o adnoddau corfforaethol tuag 
at gost ychwanegol y cynnig gwastraff cyfrinachol y cyfeirir ato (amcangyfrifir i 
fod yn £15- £20k). 

9 Pa risgiau sy’n bodoli ac a oes unrhyw beth y gallwn ei wneud i’w 
lleihau? 
 
9.1 Dyma rai o’r risgiau o beidio â rheoli’n hasedau gwybodaeth yn briodol: 
 

 Dirwyon - Deddf Diogelu Data yw £500,000 

 Niwed i enw da 

 Methu cyflawni arbedion effeithlonrwydd 

 Methu cyflawni’r rhaglen foderneiddio 
 
 
 
 
 
 
 
 
 
 
 
 
 
 
 
 
 
 
 
 
 
 
 


